
Врз основа на член 50 став (1) точка 16 а во врска со член 82 од Законот за локалната самоуправа
(''Службен весник на РМ'' бр.5/02) и член 9 став (3) од Правилата за работа на урбаните и месните
заедници на подрачјето на Општина Гази Баба (''Службен гласник на Општина Гази Баба'' бр.8/08 и 11/08),
Градоначалникот на Општина Гази Баба донесе

О Д Л У К А

ЗА ПОНИШТУВАЊЕ НА
ОДЛУКА НА ГРАДОНАЧАЛНИК

НА ОПШТИНА ГАЗИ БАБА

Член 1
Со оваа одлука се прифаќа барањето на Советничката група на ВМРО-ДПМНЕ и Коалицијата за

подобра Македонија, бр.08-5195/1 од 15.11.2018 година и се поништува одлуката на Градоначалникот на
Општина Гази Баба, бр.08-4657/1 од 16.10.2018 година (''Службен гласник на Општина Гази Баба''
бр.17/08).

Член 2
Примерок од одлуката да се достави до Совет на Општина Гази Баба, за да се пристапи кон

расправање и одлучување во однос на извештаите од спроведените избори и верификација на мандатите
на избраните членови на советите во урбаните и месните заедници, на подрачјето на Општина Гази Баба.

Член 3
Оваа одлука влегува во сила со денот на донесувањето, а ќе се објави во ''Службен гласник  на

Општина Гази Баба''.

ОБРАЗЛОЖЕНИЕ

Од страна на советничката група на ВМРО-ДПМНЕ и Коалицијата за подобра Македонија до
Државниот инспекторат за локална самоуправа беше поднесена претставка бр.08-910/1 од 14.09.2018
година, со која беа наведени одредени неправилности во врска со спроведената постапка за избор на
членови на советите на урбаните и месните заедници на територија на Општина Гази Баба. Имајќи во
предвид дека иако сите дејствија за распишување и одржување на изборите беа во координација со сите
членови во Советот на Општина Гази Баба, сепак наводите изнесени во претставката оставија дамка на
изборот на членови на советите, па од таа причина, а со цел спроведување на нова постапка за избор на
членови на советите на урбаните и месните заедници на територија на Општина Гази Баба, беше донесена
одлука бр.08-4657/1 од 16.10.2018 година (''Службен гласник на Општина Гази Баба'' бр.17/08).

Советничката група на ВМРО-ДПМНЕ и Коалицијата за подобра Македонија до Градоначалникот на
Општина Гази Баба, достави барање бр.08-5195/1 од 15.11.2018 година за отповикување на одлуката
бр.08-4657/1 од 16.10.2018 година. Во прилог на барањето беше и поднесок од 15.11.2018 година од
советничката група до ДИЛС за повлекување на претставката бр.08-910/1 од 14.09.2018 година.

Поради изнесеното а во функција на јавниот интерес и интересите на советите на урбаните и
месните заедници, избрани на слободни, фер и демократски избори, се одлучи како во изреката на
одлуката.

                         Број 08-5195/2                                                          ГРАДОНАЧАЛНИК
                   од 15.11.2018 година                                             НА ОПШТИНА ГАЗИ БАБА,        
                                 Скопје                                                             Борис Георгиевски, с.р.

